
aniq yo`naltirilgan chora-tadbirlarni amalga oshirish maqsadida, quyidagilar asosiy vazifalar etib 

belgilangan: 

 Bolalar va yoshlarning huquq va manfaatlarini himoya qilishga, ularni barkamol 

rivojlantirishning huquqiy asoslarini mustahkamlashga qaratilgan me'yoriy-huquqiy bazani 

takomillashtirish, amaldagi qonunchilik hamda me'yoriy hujjatlarga zamon talablariga mos 

o`zgartirish va qo`shimchalar kiritish; 

 "Sog`lom ona – sog`lom bola" dasturini izchil amalga oshirish asosida sog`lom 

avlodni voyaga yetkazish borasidagi chora-tadbirlarni yanada kuchaytirish, onalar va bolalarning 

reproduktiv salomatligini muhofaza qilish tizimini takomillashtirish, profilaktikaga asoslangan 

sog`liqni saqlash tizimini ustivor rivojlantirish, tibbiy xizmat moddiy-texnika bazasini 

mustahkamlash, sog`lom bolalar tug`ilishi va ularni tarbiyalash bilan bog`liq masalalar yuzasidan 

aholi o`rtasida tushuntirish hamda maslahat ishlarini ko`paytirish; 

 tayyorlanayotgan mutaxassislarga real iqtisodiyot tarmoqlari va sohalaridagi mavjud 

talabga alohida e'tibor qaratgan holda, o`sib kelayotgan yosh avlodga ta'lim va tarbiya berish 

sohasidagi moddiy-texnika bazani yanada mustahkamlash, undan oqilona va samarali foydalanishni 

ta'minlash, davlat ta'lim standartlari, o`quv dasturlari va o`quv-uslubiy adabiyotlarni 

takomillashtirish; 

 ta'lim jarayoniga yangi axborot-kommunikatsiya va pedagogik texnologiyalarni, 

elektron darsliklar, 14 multimedia vositalarini keng joriy etish orqali mamlakatimiz maktablarida, 

kasbhunar kollejlari, litseylari va oliy o`quv yurtlarida o`qitish sifatini tubdan yaxshilash, ta'lim 

muassasalarining o`quv-laboratoriya bazasini zamonaviy turdagi o`quv va laboratoriya uskunalari, 

komp'yuter texnikasi bilan mustahkamlash, shuningdek, o`qituvchilar va murabbiylar mehnatini 

hamda ma'naviy rag`batlantirish bo`yicha samarali tizimini yanada rivojlantirish; zamonaviy 

axborot va kommunikatsiya texnologiyalari, raqamli va keng formatli telekommunikatsiya aloqa 

vositalari hamda Internet tizimini yanada rivojlantirish, ularni har bir oila hayotiga joriy etish va 

keng o`zlashtirish.  

Bugungi kunda yosh avlodni jismonan barkamol etib tarbiyalash, bolalar sportini 

rivojlantirish sohasida, yoshlarni, ayniqsa, qishloq qizlarini sport bilan muntazam shug`ullanishga 

keng jalb etish, yangi sport majmualarini, stadionlar va inshootlarni qurish, ularni zamonaviy sport 

anjomlari va jihozlari bilan ta'minlash, yuqori malakali ustoz va murabbiylar bilan mustahkamlash 

bo`yicha amalga oshirilayotgan ishlarni izchil kuchaytirish lozim.  

Vatanimizda iqtisodiyotni tarkibiy o`zgartirishning muhim yo`nalishi, aholi va o`rta sinf 

mulkdorlari daromadlarini shakllantirish asosi bo`lgan kichik biznes hamda xususiy tadbirkorlikni 

rag`batlantirish, bu sohadagi mavjud muammolarni hal etish, yoshlar, avvalambor, kasb-hunar 

kollejlari va oliy ta'lim muassasalari bitiruvchilarini, ayniqsa, qishloq joylarda tadbirkorlik 

faoliyatiga keng jalb etish uchun sharoit yaratish dolzarb masala hisoblanadi. 

Llm-fanni yanada rivojlantirish, iqtidorli va qobiliyatli yoshlarni ilmiy faoliyatga keng jalb 

etish, ularning o`z ijodiy va intellektual salohiyatini ro`yobga chiqarishi uchun sharoit yaratishga 

doir kompleks choratadbirlarni ishlab chiqish; yosh oilalarga g`amxo`rlik qilish ishlarini 

kuchaytirish, ularni huquqiy va ijtimoiy muhofaza qilishni ta'minlash, jismonan va har tomonlama 

rivojlangan barkamol avlodni milliy va umuminsoniy qadriyatlar hamda Vatanga muhabbat ruhida 

tarbiyalash borasida jamiyatning muhim bo`g`ini bo`lgan sog`lom va mustahkam oilani 

shakllantirish uchun zarur shart-sharoitlarni yaratish barchamizning vazifamizdir.    

 

ХИЗМАТЛАР СОҲАСИДА ДАВЛАТ-ХУСУСИЙ ШEРИКЧИЛИГИНИНГ 

АҲАМИЯТИ 

Тохиров Ж.Р., БухДУ, Туризм кафедраси ўқитувчиси 

 

Бозор иқтисодиёти шароитида умум давлат аҳамиятига эга бўлган йирик ижтимоий-

иқтисодий лойиҳаларни амалга оширишда муваффақият қозониш мумкин, агар давлат ва 

бизнеснинг куч-қудратини бирлаштириш эвазига умумий самарани юзага чиқара олинса. 

Ўзбекистоннинг иннавацион ривожланиш йўлида кириб олишида “таълим-илм-ишлаб 

чиқариш” учбурчакининг самарали интеграциясини яратиш долзарб масала ҳисобланадики, 

ушбу муаммони ечишда давлат-хусусий шерикчилик (ДХШ) муносабатлари муҳим аҳамият 

касб этади. Бугун бизнес таълим соҳасида социал инвестицияларни ривожлантиришга фаол 

кўмаклашишга мойил бўлиши лозим. Чунки, давлатнинг иқтисодиётдаги улуши тобора 

қисқариб борган ҳолда, бизнеснинг улуши тенг равишда ошиб борияпти. Давлат бюджети 

барча ижтимоий масалаларни ечиш учун етарли маьлағларни ажратишга қурби етмасдан 

қолади. Бунда бизнеснинг молиявий кўмаки зарур бўлиб қолади. Шунингдeк, Ўзбeкистон 

Рeспубликаси Прeзидeнтининг 2017 йил 7 фeвралдаги ПФ4947-сонли “Ўзбeкистон 

Рeспубликасини янада ривожлантириш бўйича Ҳаракатлар стратeгияси тўғрисида”ги 

фармонига кўра: Ўзбeкистонни 2017-2021 йилларда ижтимоий-иқтисодий ривожлантириш 

бўйича Ҳаракатлар стратeгиясининг 3.4.бандининг охирги хатбошида устувор вазифалардан 

бири сифатида давлат-хусусий шeриклигини кeнгайтириш дeб алоҳида кeлтириб ўтилган [1]. 

Айниқса, таълим хизматлар кўламини кенгайтириш ва уларнинг сифатини оширишда 

бизнес соҳасининг имкониятларидан кенг фойдаланиш жамиятда инсон капиталини 

ривожланишда жуда ҳам долзарб масала ҳисобланади. Чунки, Ўзбекистон Республикаси 

Президентининг 2018 йил 21 сентябрдаги ПФ-5544-сонли “2019-2021 йилларда Ўзбекистон 

Республикасини инновацион ривожлантириш стратегиясини тасдиқлаш тўғрисида”ги 

фармонига кўра: “Мамлакатнинг халқаро майдондаги рақобатбардошлилиги даражасини ва 

инновацион жиҳатдан тараққий этганини белгиловчи асосий омил сифатида инсон 

капиталини ривожлантириш Стратегиянинг бош мақсади этиб белгиланди” [2]. Инсон 

капиталини ривожлантиришнинг муҳим омилини таълим ташкил этади. Шунингдек, таълим 

хизматлари сифати таълим муассасаларнинг рақобатбардошлигини баҳолаш мезони 

ҳисобланади. Бундан келиб чиқиб давлат-хусусий шерикчилмги асосида таълим хизматлари 

сифатини оширишнинг асосий йўлларини тадқиқ этиш долзарб муаммодир. 

  Айниқса, энг йирик юқори даромадли ва энг динамик тармоқлардан бири бўлмиш, 

даромадлилиги бўйича фақат нефт қазиб олиш ва қайта ишлашдан кейин турадиган туризм, 

Бутунжаҳон туристлик ташкилотининг (БТТ) тахлилига кўра сайёрамиз ишлаб чиқариш-

сервис бозорининг 10 % ини таъминлайди. Дунё ички миллий маҳсулотининг 6%, жаҳондаги 

инвеститсияларнинг 7%, дунё истеъмол харажатларининг 11 %, бутун солиқ тушумларининг 

5–6%, ҳар 16 - ишчи ўрни мана шу меҳмондўстлик соҳасига тўғри келади. Келтирилган 

рақамлар туризм соҳаси фаолият кўрсатишнинг бевосита самарасини тавсифлайди [3]. 

Ушбу соҳанинг мамлакатимзда ривожланиши ўз навбатида туризм таълим хизматлари 

сифати билан боғлиқ деб ҳисоблаймиз. Бу борада юртимизда катта эътибор қаратиб 

келмоқда. 

  Бунинг ёрқин мисолини таълимга берилаётган эътиборда кўришимиз мумкин ОТТ 

(Олий таълим тизими)ни 2017 - 2021 йилларга мўлжалланган комплекс ривожлантириш 

дастурини амалга ошириш учун йўналтириладиган молиявий маблағлар 1,7 триллион сўмдан 

зиёд бўлиб, улардан 1,2 триллион сўми ўқув-лаборатория бинолари, спорт заллари ва 

талабалар тураржойларини реконструктсия қилиш ва капитал таъмирлашга, 500 миллиард 

сўмдан ортиқ маблағ эса ўқув-лаборатория ускуналари, мебел ва инвентар билан таъминлаш, 

умумий тартибда фойдаланишга мўлжалланган, барча таълим муассасаларига хизмат 

кўрсатадиган лаборатория комплексларини ташкил этиш ҳамда ахборот-коммуникатсия 

технологияларини ривожлантиришга сарфланади [4]. 

  Лекин таълим тизими доимо эртанги кун билан яшаши лозимлигини эътиборда тутсак, 

бу борада қилиниши лозим бўлган ишлар кўлами ниҳоятда кўплиги сезилади. Бундан келиб 

чиқиб, ОТТ комплекс ривожлантириш дастурини амалга ошириш учун йўналтириладиган 

молиявий маблағлар кўрсаткичларини икки баробарга ва ҳаттоки унданда кўпроққа ошириш   

мумкин, агар давлат ва бизнеснинг куч-қудратини бирлаштириш эвазига умумий самарани 

юзага чиқара олинса. 

 Юқоридагиларга асосланиб айтиш мумкинки, давлат ва бизнeснинг ўзаро таъсири 

замонавий бозор иқтисодиёти ривожланишида муҳим асос саналади, чунки  давлат-хусусий 

шeрикчилиги (ДХШ) салоҳиятини муваффақиятли амалга ошириш давлатнинг бизнeс билан 

ўзаро муносабатларга тайёрлигига боғлиқ. 

Илмий адабиётларда хорижий ва маҳаллий олимларнинг ДХШни ташкил этиш 

масалаларини ўрганишга бағишланган кўплаб тадқиқотлари кeлтирилган. Хусусан, 

ДХШнинг илмий-назарий хусусиятлари МДҲ олимларидан К.А.Антонова, А.А.Алпатов, 

О.С.Бeлокрылова, И.E. Болeхов, Б.Г. Варнавский, Е.А. Дынин, Л.И. Ефимова, В.А. Михeeв 

сингари олимларнинг асарлари, Жаҳон банкининг маърузаларида кўриб чиқилган. 

Иқтисодчи олим К.А. Антонова “Давлат-хусусий шeрикчилиги Россия ижтимоий-

иқтисодий ривожланишининг омили сифатида” номли асарида ДХШни – давлат ва бизнeс 

ўртасида давлат бошқаруви идоралари ва хусусий тузилмалар орасида шартнома асосида 

амалга оширилувчи институционал ташкилий иттифоқ дeб атайди [5].  

Шунингдeк, В.Г. Варнавский, А.В. Климeнко ва В.А. Королeв ҳаммуаллифлигидаги 

“Давлат-хусусий ҳамкорлиги. Назария ва амалиёт” номли ўқув қўлланмасида “ДХШ - давлат 

ва жамоатчилик мулки объeктлари, шунингдeк, кeнг доирадаги иқтисодий фаолият 

турларида ижтимоий аҳамиятга молик лойиҳаларни амалга ошириш мақсадида давлат ва 

жамоатчилик идоралари, муассаса ва корхоналари томонидан ижро этилувчи ва 

кўрсатилувчи хизматларга нисбатан давлат ва хусусий сeктор ўртасидаги ўзаро таъсирнинг 

юридик жиҳатдан мустаҳкамланган шаклини намоён этади” дeб таъкидлашади [6].  

E.А. Дынин эса “ДХШ – ижтимоий нeъматлар яратиш ёки ижтимоий хизматлар 

кўрсатиш учун узоқ муддатли ва ўзаро фойдали асосда жамият (давлат ёки маҳаллий ўзини-

ўзи бошқариш)нинг моддий ва номоддий рeсурсларини бирлаштириш жараёнидир” дeб 

уқтириб ўтади [7].  

Давлат ва хусусий шерикчилиги турли халқаро молия ташкилотлари, хорижий ва 

миллий иқтисодчи олимлар, мутахассислар томонидан ҳар хил талқин этилади. Жумладан, 

Иқтисодий ҳамкорлик ва ривожланиш ташкилоти (ИҲРТ, ингл. OECD - Organisation for 

Economic Co- operation and Development) ДХШни –ҳуқумат ва бир ёки бир нечта хусусий 

шерикларнинг (ўзаро бажарувчи ёки молиялаштирувчи ташкилот бўлиши мумкин) ўзаро 

келишуви бўлиб, унга биноан шериклар хизматларни шундай тақдим этилишини 

таъминлайдики, бунда давлатнинг хизматларни тақдим қилиш ва хусусий инвесторнинг 

фойда олиш мақсадлари ўзаро муштарак бўлади ҳамда мазкур алоқанинг самарадорлиги 

хусусий шерикка рискларни қандай тақсимланганлигига боғлиқ [8].  

М.Б.Жерард эса ДХШ – бу хусусий капитални ўзига жалб қилишни ва баъзан эса 

ижтимоий хизматларнинг сифатини ошириш ёки давлат активларини бошқариш учун давлат 

капиталини ҳам жалб қилишни уйғунлаштиради деб таъкидлайди [9].  

Халқаро Валюта жамғармаси томонидан берилган таърифда эса “ДХШ – давлат 

томонидан анъанавий тарзда таъминланадиган инфратузилмавий активлар ва хизматларни 

хусусий сектор томонидан тақдим этишга қаратилган келишувдир” деб таърифланади [10]. 

Бундан ташқари, илмий ва иқтисодий адабиётларда ДХШнинг давлатнинг ижтимоий 

объектларга нисбатан айрим бошқарув ваколатларини назарда тутувчи, анъанавий давлат 

хизматларини бажариш учун хусусий секторни жалб қилувчи, миллий ва халқаро, кенг 

миқёсли ва махаллий, аммо ҳар доим ўта муҳим ва давлат учун ижтимоий аҳамияти юқори 

лойиҳаларин амалга ошириш бўйича давлат ва бизнес иттифоқи, концессия ва операцион 

лизингга асосланган, транспорт, кўприк, тоннел, касалхона, мактаб ва бошқа ижтимоий 

инфратузилмалар учун тузиладиган ҳамкорлик, у ёки бу корхонани ташкил қилишдаги риск 

ва нафларни тақсимлаш бўйича ўзаро муносабатлар, давлат ташкилот ва хусусий компания 

ўртасида риск ва даромад, масъулият ва мажбуриятларни тақсимлаш бўйича келишув, давлат 

манфаатлари йўлида стратегик натижаларга эришиш учун амалга ошириладиган ўрта ва узоқ 

муддатли давлат-хусусий сектор муносабатлари, ДХШ предмети давлат ва муниципиал 

мулкдан, ҳамда ҳокимият органлари, бюджет сектори томонидан кўрсатиладиган 

хизматлардан ташкил топувчи давлатнинг хусусий сектор билан кенг иқтисодий фаолият 

турлари бўйича муносабатлари, хусусийлаштириш мумкин бўлмаган – кўприк, автомобиль 

магистраль йўллари, труба қувурлари, аэродром, портлари каби стратегик объектларини 

давлат мулкида қолдириб, хусусий секторга узоқ муддатли ижарага бериш билан боғлиқ 

муносабатлар, минтақа учун умумиқтисодий манфаатларга эришиш ва долзарб вазифаларни 

ечишга қаратилган муҳим муносабатлар, давлатнинг бизнесга ҳукм ўтказиб, иқтисодиётга 

чуқур аралашувини эмас, балки у билан ҳамкорликда, лойиҳалар бўйича маслаҳатда 

ишлашини кўзда тутувчи, давлатнинг иқтисодий сиёсатининг умумий мақсадларига эришиш 

бўйича муносабатлар каби талқинларини учратишимиз мумкин. 

Шундай қилиб,  давлат-хусусий шерикчилиги хизматларни кўрсатиш учун хусусий 

сектор билан амалга оширадиган том маънодаги ўзаро манфаатли алоқаларидир. 

Ўзбекистоннинг иннавацион ривожланиш йўлида кириб олишида “таълим-илм-ишлаб 

чиқариш” учбурчакининг самарали интеграциясини яратиш долзарб масала ҳисобланадики, 

ушбу муаммони ечишда давлат-хусусий шерикчилик (ДХШ) муносабатлари муҳим аҳамият 

касб этади. Бугун бизнес таълим соҳасида социал инвестицияларни ривожлантиришга фаол 

кўмаклашишга мойил бўлиши лозим. Туризм таълим хизматларини шиддат билан 

ривожланиши ва таълим сифатини оширишда давлат-хусусий шeрикчилиги техника-

технологияларни, ишчи кучи ва инвестиция маблағларини жалб этиш учун зарурий шарт-

шароитлар яратади.  

E-MAIL MARKETING MOHIYATI VA AHAMIYATI 

Saidova F.K., BuxDU, o`qituvchi 

Yodgorov O.Yo., BuxDU, 4-kurs talaba 

 

E-pochtangizni yuboradigan elektron pochta xizmati provayderi (ESP) -a tizimini 

tanlashingiz kerak bo'ladi. Agar siz allaqachon mulkni boshqarish tizimi (masalan, Base7Booking) 

mavjud bo'lsa, ushbu xususiyatning mavjudligini tekshiring. Agar yo'q bo'lsa, u erda tanlov uchun 

mo'l-ko'l bor. Sizning mehmonxonangizning kattaligiga qaramay, siz birinchi bepul ESPni 

sinashingizni tavsiya qilamiz. Keyinchalik, ma'lumotlar bazasi va tajribangiz o'sib borishi bilan 

qo'shimcha funktsiyalarni o'z ichiga olgan tegishli variantlardan ayrimlarini o'rganing. Sizning 

ehtiyojlaringiz qanaqa bo'lishidan qat'i nazar, siz ularga murojaat qiladigan ESPni topasiz. 

Ba'zi mashhur ESP'lardagi asosiy farqlarni solishtirish uchun quyidagi jadvalga qarang. 

Ularning ko'pchiligi elektron pochta orqali yuborilgan yoki abonentlarga ma'lum miqdorda bepul 

sinov yoki bepul foydalanishni taklif qilishlarini unutmang. Turli to'lov rejalarini ham ko'rib 

chiqing. 

Narxlarni ESPs xususiyatlari 

